
 M. Gast Gibéryen (ADR).- Merci, Här 
 President. Och vun eiser Säit aus der Rappor-
trice merci fir hire Bericht. A vun eiser Säit aus 
och den Accord.

 M. Fernand Etgen, Président.- Merci vill-
mools, Här Gibéryen. An da ginn ech d’Wuert 
weider un den honorabelen Här Marc Baum.

 M. Marc Baum (déi Lénk).- Merci, Här 
 President. Mir stëmmen dat heiten och mat, 
awer net ouni derlaanscht ze kommen, awer 
zwou, dräi Remarken ze maachen, wat eis be-
sonnesch erfreet un deem Projet.
Dat Éischt ass: D’Chambre des Métiers - an net 
d’Chambre de Commerce; heiansdo ass dat 
am soss ganz gudde mëndleche Rapport vun 
der Rapportrice virdru verwiesselt ginn - kënnt 
zu enger wichteger gesellschaftlecher Kon-
klusioun, nämlech datt déi breet Schëllere méi 
droe solle wéi déi schmuel Schëlleren. An dee 
System, dee virdrun do war, huet nämlech der-
zou gefouert, datt déi schmuel Schëllere méi 
gedroen hu wéi déi breet Schëlleren.
Duerfir ass et eng Demande vun der Chamber 
selwer gewiescht, fir dee Cotisatiounssystem ze 
änneren. An et erfreet mech besonnesch elo an 
dëser Zäit, wou awer d’Diskussioun an deene 
leschte Wochen e bëssen héichgekacht ginn 
ass iwwert déi sougenannte „breet Schëlleren“, 
datt d’Chambre des Métiers dat dann awer och 
esou gesäit.
Dat Zweet, wat mech och ganz erfreet, dat ass 
eng weider Erkenntnis vun der Chambre des 
Métiers, déi nämlech den Index aféiert an hirer 
Cotisatiounsberechnung, nämlech am Modell 
B. Och do si mer frou, datt d’Chambre des 
 Métiers vu Positiounen, déi se emol an der 
 Vergaangenheet viru Joren hat, nämlech den 
Index a Fro ze stellen, ganz wäit ewech ass an 
elo selwer bei hiren eegene Cotisatiounen den 
Index aféiert. Dat gefält eis als Lénk natierlech 
och ganz besonnesch.
An an Zukunft kënne mer den Ënnerscheed 
ganz einfach maachen: D’Chambre des Mé-
tiers, dat sinn déi mam Index, an d’Chambre 
de Commerce, dat sinn déi ouni Index.
(Hilarité)

 Une voix.- Très bien!
 M. Fernand Etgen, Président.- Merci vill-

mools, Här Baum. De leschten ageschriwwene 
Riedner ass den honorabelen Här Sven 
 Clement. Här Clement, Dir hutt d’Wuert.

 M. Sven Clement (Piraten).- Merci, Här 
President. Léif Kolleeginnen a Kolleegen, mir 
droen dee Projet hei mat, well en, wéi de Marc 
Baum dat richteg ausgedréckt huet, weist, datt 
déi méi breet Schëlleren och méi droe kënnen 
an och méi droe sollen. Wat eis awer net do-
vunner ofhält, fir dach mat deem System vun 
de Chambre-professionnellen, wéi et se haut 
nach ëmmer gëtt, a mat der Zwangsmember-
schaft wëllen ze briechen.
Mir sinn der Meenung, datt et eng Liberté 
d’association gëtt. Mir sinn der Meenung, datt 
et jiddwerengem, och Gerantë vu Betriber, och 
Independanten, och Handwierker, muss fräi-
stoen ze entscheeden, ob se wëlle vun enger 
Institutioun vertruede ginn oder net.
Et ass nun emol esou, dat wëll ech net 
schlechtschwätzen: D’Chambre-professionnellë 
maache gréisstendeels eng gutt Aarbecht. Mee 
et sinn ëmmer erëm verschidden Entreprisen, 
déi sech net representéiert fillen, déi sech och 
ënner kengem vun deene Systemer wäerte re-
presentéiert fillen! An déi gi gezwongen, fir eng 
privatrechtlech Institutioun ze finanzéieren iw-
wert d’Gesetz, iwwert d’Steiere gëtt dat age-
driwwen, fir eppes, wouvu se entweeder vläicht 
guer net profitéieren, vläicht guer net wëlle 
profitéieren oder schlussendlech och net kënne 
profitéieren.
Deementspriechend ass et fir eis eng Prinzip-
piefro. Mir fannen et gutt engersäits, datt mer 
hei e méi gerechte System kréien, wou déi 
Déck méi droe wéi déi méi Dënn. Mee et muss 
ee sech awer d’Fro stellen: Sinn dës Zwangs-
memberschaften an enger Chambre profes-
sionnelle nach zäitgeméiss an Zäiten, wou mer 
ëmmer méi Entreprisen an Independanten 
hunn, déi vläicht guer net méi kloer der 
Chambre de Commerce oder der Chambre des 
Métiers zouzeuerdne sinn? Wou den eenzegen 
Ënnerscheed, firwat se an déi eng oder an déi 
aner Chamber affiliéiert ginn, dora läit, ob se e 
Meeschterbréif hunn oder ob se sech mat 
enger Première selbststänneg gemaach hunn, 
ob se also aus dem klasseschen Ausbildungs-
wee kommen oder aus engem Secondaire clas-
sique, wéi e fréier geheescht huet.
Ech mengen, datt déi Fro, wien a wéi enger 
Chamber ass, op de Leescht gehéiert an datt 
een dann och d’Fro muss stellen: Brauche mer 
nach déi Zwangsmemberschaft an dëse Cham-
beren?
Mir si fir de fräie Choix. Netdestotrotz wäerte 
mer dat heite matstëmmen. Ech soen Iech 

Merci.
 Une voix.- Très bien!
 M. Fernand Etgen, Président.- Merci vill-

mools, Här Clement. Den Här Gibéryen freet 
d’Wuert.

 M. Gast Gibéryen (ADR).- Ech wollt froen, 
ob den Här Clement dermat d’accord wär, datt 
ech em eng Fro ze stellen.

 M. Sven Clement (Piraten).- Natierlech, 
Här Gibéryen.

 M. Gast Gibéryen (ADR).- Jo. Meng Fro 
wier - Dir schwätzt vun der Zwangsmember-
schaft -, ob Der och der Meenung sidd, datt 
déi Zwangsmemberschaft bei der Chambre des 
Salariés an der Chambre des Employés et Fonc-
tionnaires publics a Fro misst gestallt ginn.

 M. Sven Clement (Piraten).- Här 
Gibéryen , dat ass eng ganz schéin an et ass 
awer och eng ganz heimtückesch Fro, déi Der 
mer do stellt, well een domadder nämlech, 
wann een dat bis un d’Enn géif denken, och 
nach eng Kéier kéint a Fro stellen, ob d’Bierger-
innen an d’Bierger iwwerhaapt kënne ge-
zwon ge ginn, un de Wale fir d’Chamber hei 
deelzehuelen. An da si mer bei der Walflicht. 
An deementspriechend, mengen ech, sollt een 
d’Reform vun all deene Chamberen, och vun 
der Chambre des Salariés, muss ech awer soen, 
nach eng Kéier op de Leescht huelen.

 M. Marc Spautz (CSV).- Dat do ass dach 
egal wat als Äntwert! Lies emol däi Gesetz!

 M. Fernand Etgen, Président.- Merci, Här 
Clement.

 M. Marc Spautz (CSV).- Lies emol däi Ge-
setz vun 1924!
(Brouhaha et hilarité)

 M. Fernand Etgen, Président.- Elo huet 
den Här Mëttelstandsminister d’Wuert, den Här 
Lex Delles.

 M. Mars Di Bartolomeo (LSAP).- Här 
Spautz, Dir hutt ausnamsweis eng Kéier Recht.
(Brouhaha)
Prise de position du Gouvernement

 M. Lex Delles, Ministre des Classes 
moyennes.- Här President, Dir Dammen an Dir 
Hären, Dir gesitt also, mengen ech, dass ver-
schidde Propositiounen, wéi se heiansdo och 
kënne ganz gutt hei kléngen, awer heiansdo 
kënne vill méi wäitgräifend Repercussiounen 
hunn, wéi ee sech dat vläicht den éischte Mo-
ment ka virstellen. An ech mengen, Här 
Clement , Dir hutt grad selwer gewisen, …

 M. Sven Clement (Piraten).- Sou wéi der 
Regierung hir Texter heiansdo.

 M. Lex Delles, Ministre des Classes 
moyennes.- … dass et also ganz wäit ka goen, 
wann een eng Fuerderung op engem klenge 
Punkt mécht. A mir sinn et grad vum Här 
Gibéryen  elo nach eng Kéier gewuer ginn.
Loosst mech fir unzefänken der Madamm 
Beissel  villmools Merci soe fir dee ganz gudde 
Rapport. En ass ganz komplett. Ech mengen, 
vill méi an den Detail ze goen, wéi d’Madamm 
Beissel dat elo grad hei gemaach huet, brauch 
een am Fong schonn net.
Et ass gesot ginn: Mir komme vun engem Mo-
dell, wou et just eng Quote-part gouf, déi sech 
baséiert huet op de Berechnungsmodus, deen 
de Benefiss viru Steiere matgeholl huet, op e 
System, wou mer also zwou Quote-parten 
hunn, fir eebe grad, an ech mengen, et ass vun 
all menge Virriedner gesot ginn, deene ver-
schiddene Konstruktiounen, déi ee sech kann 
opbauen, entgéintzewierke mat enger Quote-
part A a mat enger Quote-part B.
E ganz wichtege Volet ass eebe grad, dass jonk 
Entreprisen - an och hei gesinn ech, dass et 
d’Unanimitéit huet - heiduerch méi gestäerkt 
ginn, op där anerer Säit grad déi ganz Kleng- 
an déi Mëttelbetriber och hei gestäerkt ginn, 
wa mer vu 76 % vun de Membere vun der 
Chamber schwätzen, wat ganz kleng Entreprisë 
sinn, bis Mëttelentreprisen, wat eng 16 % aus-
maachen. Et gesäit een also hei, dass d’Mass 
manner cotiséiere wäert, an op där anerer Säit 
awer déi grouss Entreprisen an dësem Fall 
wäerte méi cotiséieren.
Loosst mech op dëser Plaz nach all de Riedner 
eng Kéier e grousse Merci soen. Ech ginn nach 
eng Kéier op d’Fro vum Här Eischen an, deen 
d’Fro gestallt huet, ob d’Regierung fir eng Fu-
sioun vun der Chambre de Commerce a vun 
der Chambre des Métiers ass. Nee, dat ass se 
net! Ech mengen, dass et ganz wichteg ass, 
dass zwou Chamberen zesummeschaffen. A 
mir si schonn eng Zäit laang amgaangen, 
d’Chambere beieneenzeféieren, wou et Sënn 
mécht.
Virun e puer Méint ass jo nach den Accord ën-
nerschriwwe ginn, dass am House of Entrepre-
neurship méi enk zesummegeschafft gëtt. 

D’House of Entrepreneurship ass e One-Stop 
Shop fir den Entrepreneur. An den Entrepre-
neur, do ginn ech och dem Här Clement Recht, 
dee mécht d’Differenz besonnesch net am 
Ufank, wann en eng Autorisatioun freet, të-
schent: „Gehéieren ech der Chambre des Mé-
tiers un oder gehéieren ech der Chambre de 
Commerce un?“ Dofir ass et wichteg, dass een 
an deene Punkten, zum Beispill wat d’Entrepre-
neuriat ugeet, enk zesummeschafft. Dofir, 
d’House of Entrepreneurship, wat zwar vun der 
Chambre de Commerce amplaz gesat ginn ass, 
huet awer elo eng ganz enk Zesummenaar-
becht eeben och mat der Chambre des Mé-
tiers, wou se also One-Stop Shop reell kënnen 
ubidden.
Op där anerer Säit ginn et awer nach eng 
Rëtsch vun anere Projeten, wou d’Chambre des 
Métiers zesumme mat der Chambre de Com-
merce oder d’Chambre de Commerce ze-
summe mat der Chambre des Métiers schaffen 
am Sënn vum Entrepreneuriat. An ech men-
gen, dat kënne mer alleguerten heibannen 
nëmme begréissen.
Merci.

 Une voix.- Très bien!
 M. Fernand Etgen, Président.- Merci vill-

mools, Här Delles. D’Diskussioun ass elo ofge-
schloss.
Vote sur l’ensemble du projet de loi 7470 et 
dispense du second vote constitutionnel
Mir kommen elo zur Ofstëmmung iwwert de 
Projet de loi 7470. Den Text steet am Docu-
ment parlementaire 74707.
Fir d’éischt déi perséinlech Stëmme par vote 
électronique. D’Ofstëmme fänkt un.
Wie wëllt e Vote par procuration ofginn?
Appel nominal (votes par procuration)
De Projet de loi 7470 ass dann domadder mat 
58 Jo-Stëmme bei kenger Nee-Stëmm a mat 
kenger Abstentioun ugeholl.
Résultat définitif après redressement : le projet de 
loi 7470 est adopté à l’unanimité des 60 votants.
Ont voté oui : Mmes Diane Adehm, Nancy Arendt 
épouse Kemp, MM. Emile Eicher, Félix Eischen, 
Paul Galles, Léon Gloden, Jean-Marie Halsdorf, 
Mmes Martine Hansen, Françoise Hetto-Gaasch, 
MM. Aly Kaes, Marc Lies, Georges Mischo, Mme 
Octavie Modert, M. Laurent Mosar, Mme Viviane 
Reding (par Mme Martine Hansen), MM. Gilles 
Roth, Marco Schank, Marc Spautz, Serge Wilmes 
(par M. Gilles Roth), Claude Wiseler et Michel 
Wolter ;
MM. Guy Arendt, André Bauler, Gilles Baum, 
Mme Simone Beissel, MM. Frank Colabianchi, 
 Fernand Etgen, Gusty Graas, Max Hahn, Mme 
Carole Hartmann, MM. Pim Knaff, Claude 
 Lamberty et Mme Lydie Polfer (par M. Gilles 
Baum) ;
Mme Simone Asselborn-Bintz, M. Dan Bianca-
lana, Mmes Tess Burton, Francine Closener (par 
M. Georges Engel), MM. Yves Cruchten, Mars Di 
Bartolomeo, Georges Engel, Claude Haagen, 
Mmes Cécile Hemmen et Lydia Mutsch ;
Mme Semiray Ahmedova, MM. Carlo Back, 
 François Benoy, Mmes Djuna Bernard, Stéphanie 
Empain, Chantal Gary, M. Marc Hansen (par 
Mme Josée Lorsché), Mme Josée Lorsché et M. 
Charles Margue ;
MM. Jeff Engelen, Gast Gibéryen, Fernand 
Kartheiser et Roy Reding ;
MM. Sven Clement et Marc Goergen ;
MM. Marc Baum et David Wagner.
Freet d’Chamber d’Dispens vum zweete Vote 
constitutionnel?
(Assentiment) 
Et ass also esou decidéiert.

5. 7544 - Projet de loi portant mo-
dification de l’article L. 234-52 du 
Code du travail
Den nächste Punkt ass de Projet de loi 7544. 
Dat ass eng Ofännerung vum Aarbechtsrecht. 
An ech géif direkt d’Wuert un de Rapporteur 
vun dësem Projet de loi ginn, den honorabelen 
Här Georges Engel. Här Engel, Dir hutt 
d’Wuert.
Rapport de la Commission du Travail, de 
l’Emploi et de la Sécurité sociale

 M. Georges Engel (LSAP), rapporteur.- 
Merci, Här President. Et geet hei ëm de Projet 
de loi 7544. D’Zil vun deem Projet de loi ass et, 
fir Eltere vu Kanner tëschent 13 an 18 Joer, déi 
d’Allocation spéciale supplémentaire nom Arti-
kel 274 vum Code de la sécurité sociale kréien, 
also virun allem Kanner mat enger Behënne-
rung, e Recht op Congé pour raisons familiales 
ze ginn, an dat och ouni dass d’Kanner mussen 
hospitaliséiert sinn.

Effektiv ass de Congé pour raisons familiales 
esou gereegelt, dass ee jee no Alterskategorie 
vun de Kanner e gewëssene Contingent vun 
Deeg huet fir de Fall, wou d’Kand krank ass an 
ee vun den Elteren da muss doheem bei him 
bleiwen.
Fir Kanner tëschent 13 an 18 Joer, do kritt een 
dee Congé just ënnert der Konditioun, dass 
d’Kand am Spidol ass, well een dovunner aus-
geet, dass an deem Alter d’Kanner och missten 
doheem eens ginn, wann net ëmmer en 
Erwuessenen déi ganzen Zäit do ass.
Et ka jiddwerengem aliichten, dass dës Reege-
lung bei de Kanner mat engem Handicap awer 
zu ganz schwieregen an ingerabele Situatioune 
ka féieren. Vill vun hinne kënnen eeben net 
eleng bleiwen a brauche wuel och d’Presenz 
vun engem Erwuessenen, wa se krank sinn. An 
duerfir och dës Ännerung.
Gläich am Ufank vum Lockdown, wéi en esou 
schéi genannt gëtt, nodeems d’Schoulen, 
d’Maison-relaisen, d’Centres de compétence 
an och déi spezialiséiert Strukturen zouge-
maach gi waren, huet d’Regierung ganz kuerz-
fristeg a richteg reagéiert, fir dee Problem ze 
léisen, an huet opgrond vum État de crise de 
25. Mäerz 2020 e Reglement geholl, dat dës 
Condition d’hospitalisation fir Kanner mat 
enger Behënnerung iwwer 13 Joer erausgeholl 
huet. Dës Bestëmmung soll och elo iwwert den 
État de crise onbedéngt bestoe bleiwen. An 
duerfir huet d’Regierung och dee Projet de loi 
hei elo nogereecht.
Dass d’Condition d’hospitalisation fir Kanner 
mat enger Behënnerung e Problem duerstellt 
an opgehuewe soll ginn, war scho virun der 
Pandemie bekannt, well de Projet de loi 7489 
gouf am Oktober d’lescht Joer deposéiert an 
huet ënner anerem als Objet, fir genau dës Dis-
positioun, vun där mer haut schwätzen, ze re-
dresséieren.
De Projet de loi gesäit awer och nach weider 
Ännerunge vir a muss nach weider preziséiert 
ginn. E muss deementspriechend och ugepasst 
ginn. Dofir ass elo hei en extrae Projet de loi 
gemaach ginn, fir dann där Situatioun hei vun 
de Kanner tëschent 13 an 18 Joer mat engem 
Handicap och gerecht ze ginn.
De Projet de loi gouf de 27. Mäerz deposéiert. 
Et gouf Avise vun der Chambre des Salariés, 
vun der Chambre de Commerce a vum 
Staatsrot. De Rapport gouf den 22. Abrëll uge-
holl. Et gouf vun deenen eenzelne Chambere 
keng grondleeënd Kriticken a Commentairen 
zum Projet de loi. An der Kommissioun gouf et 
eng ganz Rei vu gudden a pertinente Remar-
ken, déi och zum Deel vum Ministère a vum 
Minister iwwerholl goufen an déi och den Text 
verbessert hunn.
Merci jiddwerengem, deen un der Mataarbecht 
vun dësem Projet gutt matgeschafft huet. Ech 
ginn heimat dann och den Accord vun der LSAP.
Merci.

 Une voix.- Très bien! 
 M. Fernand Etgen, Président.- Merci vill-

mools, Här Engel. Als éischte Riedner ass den 
honorabelen Här Marc Spautz agedroen. Här 
Spautz, Dir hutt d’Wuert.
Discussion générale

 M. Marc Spautz (CSV).- Merci, Här 
 President. Merci och dem Rapporter fir seng 
Ausféierungen. Ech mengen, et ass eng gutt 
Saach, dass dat elo definitiv an d’Aarbechts-
recht ageschriwwe gëtt fir alleguerten déi Leit, 
déi vum Handicap betraff sinn.
Ech wëll awer nach eng Kéier eppes heibanne 
soen, wat ech och an der Kommissioun gesot 
hat a wat mer och nach de Moien an der Fa-
milljekommissioun zur Diskussioun haten: Mir 
hunn och Leit mat engem Handicap, déi e 
bësse méi al si wéi déi 18 Joer, mee dat fält 
dann net ënnert d’Bestëmmunge fir den Här 
Kersch. Dat ass dann en anert Gesetz, wou mer 
eng Adaptatioun musse maachen. Mee fir och 
nach eng Kéier ze ënnersträichen, dass mer fir 
déi Leit, déi en Handicap hunn, a well 
d’Strukturen de Moment zou sinn, déi och do-
heem bleiwen, och eppes musse maachen, fir 
deene Leit déi Hëllef kënnen ze ginn, well och 
déi musse versuergt ginn an dësem Fall, sou-
laang d’Strukturen zou sinn. 
Awer fir de Rescht merci dem Rapporter. Merci, 
dass dat Gesetz ugeholl ginn ass. A wat nach 
pertinent ass: Et sinn och Avise vun de Be-
ruffschamberen do, well d’Beruffschamberen, 
dat ass eng gutt Saach, an déi si gereegelt vum 
Gesetz vun 1924. An et ass och ganz gutt, dass 
et déi gëtt, well do kann ee ganz vill léieren, 
wéi och d’Prozedur ass bei engem Gesetz an 
och wat alles mat dran ass.

Villmools merci.
 M. Fernand Etgen, Président.- Merci vill-

mools, Här Spautz. An ech ginn d’Wuert wei-
der un den honorabelen Här Pim Knaff.

 M. Pim Knaff (DP).- Här President, léif 
Kolleegen, am Numm vun der Demokratescher 
Partei soen ech och dem Här Engel Merci fir säi 
mëndlechen a säi schrëftleche Rapport. Deem 
Rapport ass d’ailleurs näischt bäizefügen. An 
ech ginn dofir och den Accord zu deem Projet 
de loi vun der Demokratescher Partei.

 M. Fernand Etgen, Président.- Merci vill-
mools, Här Knaff. An ech ginn d’Wuert direkt 
weider un den honorabelen Här Charles 
 Margue.

 M. Charles Margue (déi gréng).- E Merci 
fir de Rapport un de Georges Engel. Ech men-
gen, et ass eng kloer Situatioun, wou mer de 
Leit sollen derzou verhëllefen, dass se net an 
Nout kommen. Si si genuch gedréckt an hirer 
Situatioun, wa se mat engem behënnerte 
Mënsch zesummeliewen. Ech ginn duerfir och 
evidemment den Accord vun der grénger Frak-
tioun.

 M. Fernand Etgen, Président.- Merci vill-
mools, Här Margue. An da wier et um honora-
belen Här Gast Gibéryen.

 M. Gast Gibéryen (ADR).- Merci, Här 
 President. Ech ka mech nëmmen de Mercie vu 
menge Virriedner uschléissen an den Accord 
vun eisem Grupp bréngen.

 M. Fernand Etgen, Président.- Merci vill-
mools, Här Gibéryen. Dann huet d’Regierung 
d’Wuert, den Här Aarbechtsminister Dan 
Kersch.
Prise de position du Gouvernement

 M. Dan Kersch, Ministre du Travail, de 
l’Emploi et de l’Économie sociale et solidaire.- Jo, 
ech wéilt vläicht am Numm vun der Regierung 
all deene Leit Merci soen, déi un dësem Projet 
matgeschafft hunn. Et huet misse séier goen. 
Mir setzen hei eppes ëm, wat mer an engem 
Règlement de crise wärend dem État de crise 
elo scho fonctionéiere loossen. Mee et geet hei 
drëms, dass mer eebe keng Lächer kréien an 
dass mer direkt nom État de crise mat där 
nämm lechter Mesure kënne weiderfueren.
Duerfir e grousse Merci jiddwerengem, dee 
matgeschafft huet.

 M. Fernand Etgen, Président.- Merci vill-
mools dem Aarbechtsminister. D’Diskussioun 
ass elo ofgeschloss.
Vote sur l’ensemble du projet de loi 7544 et 
dispense du second vote constitutionnel
Mir kommen elo zur Ofstëmmung iwwert de 
Projet de loi 7544. Den Text steet am Docu-
ment parlementaire 75444. Fir d’éischt de Vote 
électronique fir déi perséinlech Stëmmen. 
Duerno maachen ech den Appell nominal fir de 
Vote par procuration.
D’Ofstëmme fänkt un. Wien ee Vote par pro-
curation wëllt ofginn, soll d’Hand an d’Luucht 
hiewen. 
Appel nominal (votes par procuration)
Här Gast Gibéryen, Dir wielt par Procuratioun 
fir ...?

 M. Gast Gibéryen (ADR).- Neen, Här 
 President, mäin Apparat ass net gaangen, ech 
wiele fir mech selwer.
(Hilarité)

 M. Fernand Kartheiser (ADR).- Mat Jo!
 M. Gast Gibéryen (ADR).- Mat Jo.
 M. Fernand Etgen, Président.- Okay. De 

Projet de loi 7544 ass eestëmmeg mat 60 Jo-
Stëmmen ugeholl.
Ont voté oui : Mmes Diane Adehm, Nancy Arendt 
épouse Kemp, MM. Emile Eicher, Félix Eischen, 
Paul Galles, Léon Gloden, Jean-Marie Halsdorf, 
Mmes Martine Hansen, Françoise Hetto-Gaasch, 
MM. Aly Kaes, Marc Lies, Georges Mischo, Mme 
Octavie Modert, M. Laurent Mosar, Mme Viviane 
Reding, MM. Gilles Roth, Marco Schank, Marc 
Spautz, Serge Wilmes (par M. Gilles Roth), 
Claude Wiseler et Michel Wolter ;
MM. Guy Arendt, André Bauler, Gilles Baum, 
Mme Simone Beissel, MM. Frank Colabianchi, 
 Fernand Etgen, Gusty Graas, Max Hahn, Mme 
Carole Hartmann, MM. Pim Knaff, Claude 
 Lamberty et Mme Lydie Polfer (par M. Gilles 
Baum) ;
Mme Simone Asselborn-Bintz, M. Dan 
 Biancalana, Mmes Tess Burton, Francine Closener 
(par M. Georges Engel), MM. Yves Cruchten, 
Mars Di Bartolomeo, Georges Engel, Claude 
Haagen, Mmes Cécile Hemmen et Lydia Mutsch ;

Mme Semiray Ahmedova, MM. Carlo Back, 
 François Benoy, Mmes Djuna Bernard, Stéphanie 
Empain, Chantal Gary, M. Marc Hansen (par 
Mme Josée Lorsché), Mme Josée Lorsché et M. 
Charles Margue ;
MM. Jeff Engelen, Gast Gibéryen, Fernand 
Kartheiser et Roy Reding ;
MM. Sven Clement et Marc Goergen ;
MM. Marc Baum et David Wagner.
Freet d’Chamber d’Dispens vum zweete Vote 
constitutionnel?
(Assentiment) 
Dann ass et esou decidéiert.

6. Dépôt d’une résolution par M. 
Sven Clement
Da géif ech d’Wuert weiderginn un den Här 
Sven Clement fir den Depot vun enger Reso-
lutioun. Här Clement, Dir hutt d’Wuert.

 M. Sven Clement (Piraten).- Merci, Här 
President. Léif Kolleeginnen a Kolleegen, et  
ass esou, datt, mengen ech, déi lescht Wochen 
a Méint e gewëssenen Duuscht an der Zivill-
gesellschaft entstanen ass, fir méi aktiv age-
bonnen ze ginn an de Plan de sortie, net 
 nëmmen an de Plan de sortie vum Decon-
finement, mee och an de Plan de sortie aus 
enger Kris, déi sech der Kris vum Covid-19 
uschléisst.
Net méi spéit wéi haut hunn eng Rëtsch Ge-
werkschaften da Satisfaktioun kritt, andeem se 
muer vun der Regierung empfaange ginn, sou-
datt kee ka soen, d’Regierung géif net op se 
lauschteren.
Ech stelle mer awer d’Fro, ob et net och un dë-
sem héijen Haus wär, fir d’Zivillgesellschaft méi 
ze implizéieren, wann et drëm geet, fir hei 
iwwert déi kommend Kris an iwwert déi nach 
aktuell Kris ze diskutéieren.
Deementspriechend deposéieren ech elo eng 
Resolutioun, déi virgesäit, e Rapport spécial ze 
etabléiere mat de Pläng, net nëmme vun der 
Zivillgesellschaft, mee vun allen an der Cham-
ber vertruedene Parteien, an dat op Basis vun 
der Abannung vun de Commission-parlemen-
tairen, déi sollen explizitt kënnen Audition- 
publicke maachen, esou wéi et an eisem Re-
glement virgesinn ass, fir esou och als Chamber 
d’Zivillgesellschaft anzebannen an déi Prozedur 
vun engem Plan de sortie vun enger Kris, fir 
esou ze weisen, datt mer net nëmmen ënner 
eis, am Elfenbeintuerm diskutéieren, mee datt 
mer d’Ängschten, d’Suergen an och d’Mee-
nunge vun de Biergerinnen a Bierger ganz 
eescht huelen, op se lauschteren, mat hinne 
schwätzen an esou dann och e kohärenten a 
komplette Rapport kënne maachen, iwwer wéi 
mer plangen, dës Kris ze meeschteren.
Et gëtt gesot: „D’Krise sinn d’Zäit vun der Exe-
kutiv.“ Jo, wärend der Kris! No der Kris muss 
d’Legislativ hir Aarbecht awer erëm ophuelen. 
An dat heiten ass a mengen Aen eng Brique, fir 
dës Aarbecht op e gesond Fundament ze 
stellen.
Ech soen Iech Merci.
Résolution
D’Deputéiertechamber stellt fest,
- et besteet eng grouss Demande säitens den De-
putéierten no enger klorer Kommunikatioun vun 
de Krisemesurë vun der Regierung;
- et besteet eng grouss Demande säitens der 
Zivill gesellschaft, fir méi an de Krisemanagement 
vun der Regierung a vun der Chamber agebon-
nen ze ginn;
- datt d’Abezéie vun der Zivillgesellschaft an 
d’par lamentaresch Aarbecht eis Demokratie 
stäer ke kann;
- datt den Artikel 22 vum Chambersreglement 
virgesäit, datt d’Kommissiounen d’Méiglechkeet 
hunn, Auditions publiques ze organiséieren.
Aus dëse Grënn decidéiert d’Deputéiertechamber:
1. ënnert dem Abanne vun alle mat der Corona-
kris befaasste Chamberskommissiounen, ee Rap-
port spécial ze verëffentlechen, deen op d’Pistes 
de sortie de crise souwéi op d’Léieren, déi aus der 
Kris ze zéie sinn, ageet;
2. virun der Verëffentlechung vum Rapport spécial 
eng global oder méi eenzel Auditions publiques ze 
organsiéieren;
3. d’Zivillgesellschaft am Kader vun dësen Audi-
tions publiques ze héieren.
(s.) Sven Clement, Marc Goergen.

 M. Fernand Etgen, Président.- Merci vill-
mools, Här Clement. Wann ech richteg versta-
nen hunn, soll déi heite Resolutioun an eng 
Kommissioun verwise ginn.

 M. Sven Clement (Piraten).- An d’Confé-
rence des Présidents.

 M. Fernand Etgen, Président.- An 
d’Conférence des Présidents. Okay.
Ass d’Chamber d’accord, fir déi Resolutioun an 
d’Conférence des Présidents ze verweisen?
Vote sur le renvoi de la résolution en Confé-
rence des Présidents
Deen, deen d’accord ass, soll d’Hand an 
d’Luucht hiewen.
Wien ass dergéint?
Wien enthält sech?
Domadder ass d’Conférence des Présidents 
chargéiert, sech dëser Resolutioun unzehuelen. 

7. 7548 - Projet de loi portant proro-
gation de la durée de validité des 
cartes d’identité
Mir kéimen zum leschte Punkt vum Ordre du 
jour vun haut. Dat ass de Projet de loi 7548 
iwwert d’Gültegkeetsverlängerung vun den 
Identitéitskaarten. An ech géif direkt d’Wuert 
un de Rapporter vun dësem Projet de loi ginn, 
den honorabelen Här Dan Biancalana. Här 
Biancalana, Dir hutt d’Wuert.
Rapport de la Commission des Affaires inté-
rieures et de l’Égalité entre les femmes et les 
hommes

 M. Dan Biancalana (LSAP), rapporteur.- 
Merci, Här President. Léif Kolleeginnen a Kol-
leegen, jo och d’Gemenge stinn duerch de 
 Covid-19 viru groussen Erausfuerderungen a 
sinn e wichtegen an zouverlässege Partner an 
der Ëmsetzung vu verschiddene Mesuren, déi 
d’Regierung hëlt. An de Rôle vun de Gemenge 
gëllt et also och ervirzehiewen.
D’Pandemie huet d’Aarbecht an de Fonction-
nement vun de Gemenge mat hire Mataar-
bechterinnen a Mataarbechter temporaire ver-
ännert a si hu sech, dat muss ee soen, op eng 
ganz, eng zimmlech onkomplizéiert a flexibel 
Manéier an Aart a Weis adaptéiert.
E Plan de continuité ass agefouert ginn an deen 
definéiert jo, wéi eng essenziell Servicer, 
Déngscht leeschtungen, déi d’Gemengen hue-
len an oprechterhale mat hire Mataarbechter, 
fir engersäits si ze schützen, awer och hir 
Awunner, an esou déi noutwendeg Déngscht-
leeschtungen oprechtzeerhalen.
Och wärend dëser schwiereger Zäit stinn d’Ge-
mengen hire Bierger esou gutt wéi méiglech 
zur Säit, ënnerstëtze si och duerch eng ganz 
Rei Initiativen, déi se huelen. An och wann 
d’Gemengen zu gegeebener Zäit progressiv an 
hiren normale Modus zréckfannen, besteet na-
tierlech och d’Méiglechkeet, dass si enger 
gréis serer Aarbechtsbelaaschtung ausgesat 
wäer te sinn.
Fir hei also d’Gemengen zumindest e bëssen ze 
entlaaschten, gesäit dëse Projet de loi, iwwert 
dee mer haut befannen, vir, d’Gültegkeet vun 
de Cartes d’identité ëm dräi Méint nom Enn 
vum État de crise ze verlängeren. Dat erliichtert 
sécher d’Aarbecht vun de Gemengen, mee hël-
left, denken ech, awer och de Leit, déi dann e 
bësse méi Zäit hunn, fir dëser administrativer 
Verflichtung nozekommen, ouni dass se sech 
mat villen anere Leit direkt nom État de crise 
op d’Gemeng mussen deplacéieren.
Duerch de Règlement grand-ducal vum 25. 
Mäerz 2020 gouf schonn assuréiert, dass 
d’Cartes d’identité, déi den 1. Mäerz ofgelaf 
sinn, respektiv fir Lëtzebuerger, déi an eng aner 
Gemeng plënneren, fir d’Dauer vum État de 
crise also hir Gültegkeet behalen. An dëse Pro-
jet de loi schaaft, wéi gesot, d’Base légale, fir 
dës Mesure och iwwert d’Enn vum État de crise 
eraus ëm dräi Méint ze verlängeren.
Loosst mech ganz kuerz op d’Aarbecht an eiser 
Kommissioun agoen! De Projet de loi gouf den 
9. Abrëll an der Kommissioun vun der Innemi-
nistesch presentéiert an den Dag drop huet de 
Staatsrot säin Avis ofginn. Den 23. Abrëll hu 
mer dësen Avis an der Kommissioun analyséiert 
an och decidéiert, de Remarke vum Staatsrot 
Rechnung ze droen. Hei gouf am Artikel 2 
d’Prezisioun gestrach, dass d’Gesetz no dräi 
Méint ausleeft, well dëst schonn am Artikel 1 
definéiert ass. An och an där selwechter Sit-
zung hu mer de Rapport eestëmmeg ugeholl. 
Merci och jiddwerengem, deen un dësem Pro-
jet de loi matgeschafft huet. Heimadder ginn 
ech dann och d’Zoustëmmung vun der LSAP-
Fraktioun.
Merci.

 M. Fernand Etgen, Président.- Merci vill-
mools, Här Biancalana. Als éischte Riedner ass 
den honorabelen Här Emile Eicher agedroen ...
(Interruption)
A, den honorabelen Här Georges Mischo! Ech 
hat dat einfach esou ugeholl. Esou kann ee 
sech ieren, well ech hat kee gemellt kritt. 
Entschëllegt! Här Mischo, Dir hutt d’Wuert.

Discussion générale
 M. Georges Mischo (CSV).- Merci, Här 

President. Här President, léif Kolleeginnen a 
Kolleegen, mir stëmmen haut de Projet de  
loi 7548 zu der Verlängerung vun der Vali- 
ditéit vun de Carte-d’identitéen. Ech soen als  
Éischt dem honorabelen Deputéierten Dan 
Biancalana  villmools Merci fir säi gudde schrëft-
lechen a mëndleche Rapport.
Eis Gemenge wäerten zanter dëser Woch, an 
nach méi nom Enn vun der Kris mat villen 
Ufroe fir nei Carte-d’identitéen, fir Chèque- 
servicen an alle weidere méiglechen Demandë 
konfrontéiert ginn. D’Gefor besteet awer, dass 
d’Servicer, déi an den nächste Wochen en plus 
nach ëmmer net op 100 % kënne lafen, mat 
esou Demandë quasi iwwerlaf ginn.
Op ville Gemenge gëtt an den nächste Woche 
just nach op Rendez-vous geschafft, Sécher-
heets ofstänn an Hygiènesbestëmmunge blei-
wen awer natierlech anzehalen. Et kënnt also 
vill Aarbecht op d’Gemengen duer, wéi zum 
Beispill d’Verdeele vun de Masken, wou de 
Moien op der Escher Gemeng net manner wéi 
50 Leit scho mat hirem Bong stoungen, well 
d’Leit gemengt hunn, si géife se op der Ge-
meng kréien. Do hänkt, mengen ech, eng 
gewësse Koordinatioun nach e bëssen hannen-
drun, well de Moien hunn d’Leit de Bong scho 
kritt. An ech mengen, d’Escher Gemeng ass 
zwar prett mat der Organisatioun, awer huet 
nach näischt lancéiert. Ech mengen, dat ass dat 
selwecht bei anere Gemengen, wou och d’Or-
ganisatioune scho stinn, awer d’Leit leider 
schonn d’Bongen zougeschéckt kritt hunn.
Voilà! An déi Dossiere kënnen aus deene ge-
nannte Grënn also net esou séier traitéiert ginn. 
Aus deem Grond begréisse mer, dass dëse Pro-
jet et erlaabt, dass d’Carte-d’identitéen, déi 
scho per groussherzogleche Regle ment vum 
25. Mäerz 2020 fir d’Dauer vum État de crise 
verlängert gi sinn, nach iwwert dësen Zoustand 
eraus dräi weider Méint kënne verlängert ginn.
Mir denken, heimat de Gemenge bei der Re-
prise vun hiren Aarbechte kënnen ze hëllefen. 
Den Aarbechtsopwand, deen op d’Gemengen 
zoukënnt, kann esou decaléiert ginn. Mir wä-
ren och frou iwwer all weider Mesuren, mat 
deenen dem Gemengesecteur bei der viller 
Aarbecht ënnert d’Äerm gegraff ka ginn.
Ech soen Iech Merci a ginn och domadder den 
Accord vun der CSV-Fraktioun.

 M. Fernand Etgen, Président.- Merci vill-
mools, Här Mischo. An ech ginn d’Wuert wei-
der un den honorabelen Här Claude Lamberty.

 M. Claude Lamberty (DP).- Merci, Här 
President. Ech wollt als Alleréischt dem Rap-
porter, deen hei viru mer sëtzt, e grousse Merci 
soe fir säi gudde schrëftlechen a säin nach 
bessere mëndleche Rapport. Well ech mengen, 
mir hunn alleguer verstanen, dass et heibäi 
zwee grouss Gewënner gëtt. Dat Éischt wäer-
ten d’Bier ger sinn, deenen hir Carte d’identité 
net ofleeft. An dat Zweet wäerten déi Leit sinn, 
déi an de Gemenge schaffen, déi also méi Zäit 
hunn, fir dann all déi Saachen ze traitéieren, 
déi an den nächste Wochen a Méint op se 
duer kommen.
Dofir ginn ech an dësem Fall den Accord vun 
der DP-Fraktioun.

 M. Fernand Etgen, Président.- Merci 
villmools, Här Lamberty. An ech ginn d’Wuert 
nach eng Kéier weider un den honorabelen Här 
François Benoy.

 M. François Benoy (déi gréng).- Merci, 
Här President. Ech ka mech deene Wierder just 
uschléissen. Ech soen dem Här Biancalana vill-
mools Merci fir säi schrëftlechen a mëndleche 
Rapport. Ech mengen, et ass alles gesot an ech 
ginn domadder och den Accord vun der 
grénger Fraktioun.
Merci.

 M. Fernand Etgen, Président.- Merci 
villmools, Här Benoy. An da wier et um honora-
belen Här Jeff Engelen. Här Engelen, Dir hutt 
d’Wuert.

 M. Jeff Engelen (ADR).- Merci, Här 
 President. Ech géif dann och dem Här Dan 
 Biancalana villmools Merci soe fir säi schrëftle-
chen a mëndleche Rapport. Ech hätt awer nach 
eng Fro, déi mer méi spéit e bësse bewosst 
ginn ass.
Wann een eng ofgelafe Carte identité huet, et 
däerf ee jo domadder an d’Ausland reesen, a 
ganz vill europäesch Länner, bal all, wéi gëtt 
dat do gehandhaabt, wann een eng ofgelafe 
Carte d’identité huet? Ech wollt nach vum Här 
Minister wëssen, wéi dat gemaach gëtt.
Ech soen Iech Merci. A mir bréngen dann 
natierlech d’Zoustëmmung vun eisem Grupp.

 M. Fernand Etgen, Président.- Merci 
villmools, Här Engelen. Da géif ech direkt der 
Regierung d’Wuert ginn, der Madamm Innemi-
nistesch Taina Bofferding.




